
 

 Comhdháil Lucht Déanta Féilte  
 
IMEACHT NÍOS GLAISE  
Faoi threoir Bheartas nua um Ghníomhú ar son na hAeráide de chuid na Comhairle Ealaíon, glacfaidh 
Comhdháil LUCHT DÉANTA FÉILTE 2023 na cuir chuige seo a leanas lena tionchar comhshaoil a 
laghdú. Beidh na nithe seo a leanas ina mbunús do thiomantais chomhdhála; gníomhartha ar 
tagarmharc iad lena ndéanfaimid ár measúnú.  
 
TIOMANTAIS NA COMHDHÁLA  
 
Ionad agus Iompar.  
1. Spreagfaidh agus dreasóidh an Chomhairle Ealaíon na daoine a fhreastalóidh ar an gcomhdháil 
chun iompar poiblí a úsáid agus roghnóidh sí ionad a bhfuil naisc iompair phoiblí chomh fada leis.  

2. Spreagfaidh agus tacóidh an Chomhairle Ealaíon le húsáid as comhroinnt carranna agus as 
comhroinnt iompair príobháideach chun freastal ar an gcomhdháil mar aon le húsáid as feithiclí 
leictreacha.  

3. Cuirfear eolas ar fáil faoi scéim rothar Chathair na Gaillimhe (rothair TFI) do dhaoine nárbh fhéidir 
a lóistín a bheith faoi fhad siúil de na hionaid.  

4. I gcás cuairteoirí idirnáisiúnta (nuair is féidir) soláthróidh an Chomhairle Ealaíon an 
mhallturasóireacht mar rogha - nuair nach féidir é sin a dhéanamh, cuirfear bearta fritháirimh 
carbóin i bhfeidhm nó measfar freastal fíorúil.  
 
Lóistín.  
5. Do dhaoine a bheidh ag fanacht thar oíche roghnóidh an Chomhairle Ealaíon soláthróirí áitiúla atá 
gar don ionad (fad siúil) a bhfuil tiomantas acu do chleachtais a oireann don chomhshaol.  
 
Bia agus Lónadóireacht.  
6. Soláthróidh an Chomhairle Ealaíon bia a fuarthas go háitiúil chun astaíochtaí a úsáideadh i rith 
iompair a laghdú.  

7. Cinnteoidh an Chomhairle Ealaíon nach n-úsáidfidh an soláthraí lónadóireachta plaisteach agus 
ábhar nach féidir a athchúrsáil agus go mbeidh sé nó sí tiomanta do dhramhaíl bhia a laghdú.  

8. Cinnteoidh an Chomhairle Ealaíon go ndéanfar múirín de tháirgí bia nár úsáideadh.  

9. I bpacáiste eolais an toscaire beidh sonraí faoi scéim athlíonta uisce Chathair na Gaillimhe agus 
faoi dheiseanna eile chun tionchar ar an gcomhshaol a íoslaghdú.  
 



Ábhair agus Dramhaíl.  
10. Trí chur chuige maidir le laghdú-athúsáid-athchúrsáil, íoslaghdóidh an Chomhairle Ealaíon 
dramhaíl agus tabharfaidh sí tosaíocht do réitigh inbhuanaithe. Áirítear anseo laghdú ar phriontáil 
páipéir, bearta cliste a ghlacadh maidir le dearadh lena chinntiú go n-athúsáidfear aon ábhair agus 
lena chinntiú go mbeidh stáisiúin athchúrsála ag ionad na comhdhála.  

11. Úsáidfear scáileáin agus teilgean nuair is féidir in ionad clár rocach nó ábhair chlóbhuailte PVC 
maidir le comharthaíocht eolais, brandáil agus cóiriú ionaid.  

12. Is trí shuaitheantais ainmneacha (clóbhuailte go hinbhuanaithe ar ábhar in-athchúrsáilte) a bhfuil 
cód QR orthu a dhéanfar nasc le pacáiste ríomheolais na comhdhála, a bheidh óstáilte ar fhreastalaí 
slán.  

13. D’fhonn rochtain iomlán ar an ríomhphacáiste a chumasú an t-am ar fad soláthrófar dóthain Wi-
Fi agus stáisiún athluchtaithe ag ionaid le húsáid i gcás gutháin phóca agus ríomhairí.  
 
Díoltóirí agus Rannpháirtithe.  
14. Leagfaidh an Chomhairle Ealaíon amach gur luach comhroinnte í an inbhuanaitheacht. 
Cinnteoidh an Chomhairle Ealaíon le linn soláthar seirbhísí gur gá do na díoltóirí agus do na 
rannpháirtithe athúsáid agus athchúrsáil a dhéanamh agus a bheith páirteach i gcleachtais a oireann 
don chomhshaol maidir le hullmhúchán, fad agus clabhsúr an imeachta chomhdhála.  
 
Ardáin néal-bhunaithe agus freastal fíorúil.  
15. Úsáidfear Ardáin Néal-bhunaithe i mbainistíocht agus comhordú imeachtaí lena chinntiú go 
mbeifear tiomanta do pháipéar a laghdú ag an imeacht agus do chleachtais inbhuanaitheachta. 
Úsáidfear ardáin chumarsáide gréasán-bhunaithe cosúil le beoshruthú ar Skype, FaceTime, 
YouTube/Facebook chun rochtain níos leithne a thabhairt ar an imeacht agus chun astaíochtaí 
carbóin i rith taistil a laghdú.  
 


